Reglamento di proseso pa kaso di Komishon di Hiir 2025
Artikulo 1. Definishon
Den e reglamento aki, ta defini e términonan akibou di e siguiente manera:

a. tramite di proseso: algu ku un partido mester of por hasi pa e kaso por kana debidamente;

b. dia ditrabou: djaluna te ku djabiérne, ku eksepshon di e dianan ku servisio di gobiernu ta ser3;
motibu di peso: motibu dikon lo no ta rasonabel pa eksigi pa un partido realisd un tramite di
proseso denter di e plaso fihd; por ehémpel, debi ku e kaso ta kompleho, e partido i su
representante outorisa tin difikultat pa komunika ku otro, of e partido of su representante
outorisa ta enfermo;

d. forsa mayd: sirkunstansia ku no por ser atribui na un partido, manera un aksidente di trafiko, i
debi na kua a bira rasonablemente imposibel pa e partido a hasi un petishon na tempu pa hala
fecha.

Artikulo 2. Plaso

E disposishonnan di Algemene termijnenlandsverordening ta aplikabel na e reglamento aki. Den e kuadro
ei, mester komprondé ademas ku tur dia ku servisio di gobiérnu ta sera ta wordu konsidera meskos ku
djasabra, djadumingu of dia di fiesta rekonosi. P’esei, si un plaso lo mester termind riba un dia ku servisio
di gobiérnu ta ser3, ta alarg’é te na e dia ku e servisionan di gobiernu lo habri bék.

Artikulo 3. Konsekuensia di inkumplimentu ku reglamento

Si un persona no kumpli ku un instrukshon fiha den e reglamento aki, Komishon di Hiir lo mara na esei e

konsekuensianan ku Komishon di Hiir konsiderd adekua en bista di e sirkunstansianan. Komishon lo disidi
esei teniendo kuenta ku e tipo di instrukshon viola, kon grave e inkumplimentu ta, e eksigensianan pa un
bon érden di proseso i e demas sirkunstansianan di e kaso.

Artikulo 4. Desviashon for di reglamento

Komishon di Hiir por desvia for di e instrukshonnan di e reglamento aki semper, despues di a skucha e
partidonan al respekto si ta posibel, si Komishon di Hiir konsiderd ku e desviashon ta nesesario a base di
un instrukshon ku tin den lei, loke ta nesesario pa un bon érden di proseso, loke ta nesesario pa un
debido proseso, of pa evita retraso irasonabel den e kaso.

Artikulo 5. Asuntu no premira den e reglamento

Komishon di Hiir ta disidi riba asuntu ku no ta premird den e reglamento aki. Na momento di tuma e
desishon, Komishon lo tene kuenta mas tantu posibel ku e disposishonnan fiha den e reglamento aki.

Artikulo 6. Dokumento ku mester presenta huntu ku e petishon

1. Huntu ku e petishon, e petishonario mester presentd no solamente e pruebanan ku e ke usa
komo base, sino tambe, te asina leu ku ta posibel, un ekstrakto di atministrashon basiko di dato
personal of di registro komersial (of un ‘printout’ di un vershon digital of un kopia di e ekstrakto).
E ekstrakto mester mustra na ki adrés e kontrapartidonan i e partidonan interesa menshona den
e petishon ta inskribi of registra. En prinsipio, e dokumentonan aki no tin mag di ta mas ku tres



luna bieu. Tambe, e petishonario mester duna number di telefon, adres di e-mail i demas dato di
kontakto di e personanan menshon3, i di dje mes.

Si den e petishon tin para ku un kontrapartido of un otro partido interesa a skohe domisilio na
ofisina di un abogado, no ta nesesario pa entrega e (kontra)partido ei su ekstrakto i datonan.

Si ta esun ku ta hiir e propiedat ku un otro persona ta hasi e petishon, mester presentd komo
prueba, huntu ku e petishon, un dokumento huridiko balido ku ta mustra ken ta dofio di e
tereno.

Artikulo 7. Kantidat di ehemplar di e petishon

Ademas di e ehemplar original i un kopia di e original, e petishonario mester entrega na
Serketariado e kantidat di kopia adishonal nesesario di e petishon, ku e pruebanan, pa kada
kontrapartido por risibi un kopia.

Serketariado lo manda un kopia di e petishon i pruebanan pa kada kontrapartido na un manera
praktiko i efektivo.

Artikulo 8. Karta di defensa

. E kontrapartido tin derecho di entrega un karta di defensa denter di tres siman.

2. Mester pega na e karta di defensa e pruebanan ku e kontrapartido ke usa komo base.

Artikulo 9. Korespondensia (karta, e-mail)

Mensahe na Komishon di Hiir mester sosodé via karta, e-mail of eventualmente faks, dirigi na
Serketariado. Na mes momento, mester manda un kopia di e mensahe pa e kontrapartido su
representante outorisd of, si e kontrapartido no tin un representante outorisa, pa e
kontrapartido mes.

Den e mensahe, mester menshona ku e kopia a wordu manda. Si esei no ta e kaso, Komishon di
Hir por keda sin atendé e mensahe. Den enkabesamentu di e mensahe, mester pone nomber di
e partidonan, e number di kaso i, si esei ta aplikabel, fecha di e seshon.

Si mester manda un notifikashon via deurwaarder, e gastunan di esei lo ta pa kuenta di e
petishonario.

Artikulo 10. Fihashon di fecha i forma di hasi sitashon

Fecha i momento di inisio di e seshonnan ta wordu fiha riba inisiativa propio. Si na momento ku
fiha esakinan ta konosi ku, riba sierto fecha, sierto persona lo no por ta presente na e seshon
siendo ku nan presensia ta deseabel, lo tene kuenta ku esei mas tantu posibel.

Komishon di Hiir ta disidi den ki forma e sitashon lo tuma lugd, basta ku e forma ei ta praktiko i
efektivo pa e kaso of e partido.

Artikulo 11. Plaso pa entrega di prueba

Un partido ku, durante un seshon, ke usa prueba of entrega un akta ku no a wordu entrega
anteriormente, mester notifikda Komishon di Hir i e kontrapartido tokante esei mas tarda tres dia
di trabou (e dia antepenultimo di trabou) promé ku fecha di e seshon, i manda e dokumentonan
en kuestion huntu ku e notifikashon. Ku otro palabra, si e seshon lo tuma luga djaluna, Komishon
di Hiir i e kontrapartido mester risibi tur e dokumentonan, mas tarda, na fin di dia (23:59 or) di e
djarason promé. Si ta djamars e seshon lo tuma luga, nan mester risibi e dokumentonan



nesesario mas tarda e djaweps anterior, promé ku fin di dia; si ta djarason e seshon lo tuma lugs,
e djabiérné anterior; si ta djaweps e seshon lo tuma lug3, e djaluna anterior, i si ta djabierne e
seshon lo tuma lugd, e djamars anterior.

2. Ora manda dokumento den formato digital, mester manda un ehemplar imprimi di nan mas
pronto posibel pa Komishon di Hiir i, si ta posibel, pa e kontrapartido. Si ke usa e dokumento den
un seshon, mester entrega un ehemplar imprimi di dje na Komishon di Hiir promé ku 12 or di
merdia, dos dia di trabou promé ku e seshon.

3. En prinsipio, prueba entrega lat lo no wordu tuma na konsiderashon. No opstante, entre otro en
bista di e tipo i kantidat di prueba, i despues di a skucha e partidonan te asina leu ku ta posibel,
Komishon di Hiir por disidi ku lo tene kuenta tog den e desishon, total- of parsialmente, ku sierto
prueba ku no a wordu entrega na tempu konforme e plaso aki. Komishon por disidi tambe ku lo
keda sin tene kuenta, total- of parsialmente, ku sierto prueba ku si a wordu entregd konforme e
plaso aki, of disidi ku lo duna e kontrapartido un plaso mas largu pa reakshona riba e prueba.

Artikulo 12. Numerashon i lista di prueba

Ora un partido entrega prueba, e mester entregd un lista di e pruebanan tambe huntu ku nan. E
pruebanan mester wordu numera i si e mesun partido ei entrega mas dokumento di kaso despues, e
mester sigui usa e mesun numerashon ei pa e siguiente dokumentonan tambe.

Artikulo 13. Plaso pa duna nomber di testigu i pa pidi pa hala fecha

E plaso ku Artikulo 11 ta referi na dje ta konta tambe ora di duna Komishon di Hiir nomber i adrés di e
testigu- i ekspertonan ku mester wordu skucha na un seshon i ora di pidi pa hala fecha di un seshon.

Artikulo 14. Hala fecha di un seshon pa di promé bes

Komishon di Hiir lo honra un petishon entregd na tempu (konforme artikulo 11) pa hala fecha di un
seshon, basta ku no a yega di hala e fecha kaba riba petishon di e mesun partido. Tambe, lo honra e
petishon den kaso ku a fiha fecha di e seshon sin tene kuenta ku e fechanan ku e partido en kuestion no
ta disponibel. E Uniko eksepshon riba esaki ta den kaso ku e kontrapartido tin un interes di peso ku lo no
permiti esei, of si ta teme ku esei lo resultd den retraso irasonabel den tratamentu di e kaso.

Artikulo 15. Hala fecha despues ku a fiha un plaso definitivo

1. Siafiha un plaso definitivo (perentorio) pa un partido kumpli ku un tramite di proseso, Komishon
di Hiir lo nenga un petishon adishonal pa hala e fecha, maske a entregd esaki na tempu
(konforme artikulo 11), a ménos ku:

a. e kontrapartido indika eksplisitamente ku e ta di akuerdo;
b. tin motibu di peso of forsa mayd.

2. Sinenga e petishon, e derecho pa kumpli ku e trdmite riba un otro fecha ku no ta esun fiha
originalmente ta kaduka i Komishon di Hiir lo disidi kon lo sigui ku e kaso. Huntu ku e petishon pa
hala fecha, mester presentd e posishon ku e kontrapartido a asumi relashona ku e petishon.

Artikulo 16. Petishon lat pa hala fecha

Petishon pa hala fecha ku wordu entrega lat lo no wordu tuma na konsiderashon, a ménos ku ta trata di
forsa mayé. Den kaso di forsa mayo, lo evalua e petishon konforme artikulo 14 i 15.



Artikulo 17. Informashon ku mester aparesé riba e dokumentonan di e kaso

1. Den enkabesamentu di un dokumento di kaso, mester aparesé klaramente: e tipo di dokumento
di kaso, nomber di e partidonan, e number di kaso (si esei ta konosi) i, si esei ta aplikabel, fecha
di e seshon.

2. Edatonan di e partido ku ta presenta e dokumento mester aparesé promé ku di e otro partido.

Artikulo 18. Tempu pa hiba palabra

1. Ta aparta mei ora pa e seshon oral. Den e promé turno, kada partido tin un maksimo di dies
mindt pa hiba palabra. Restu di e tempu ta pa e partidonan su di dos turno pa hiba palabra, i pa
Komishon di Hiir hasi pregunta i risibi kontesta.

2. Siun partido ta premira ku e tempu pa hiba palabra menshona akiriba lo no ta sufisiente p’e, e
mester notifikd esei mas tarda tres dia di trabou (e dia antepenultimo di trabou) promé ku fecha
di e seshon, splikando dikon. Den un kaso asina, Komishon di Hiir por disidi ku lo apartd mas
tantu tempu.

3. Siun partido pasa e tempu fiha pa e hiba palabra, Komishon di Hiir por kita palabra for di dje. Si
tin nota di defensa, mester presentd esakinan na Komishon di Hiir, e sekretario i e kontrapartido,
na e seshon, promé ku e defensa tuma luga.

Artikulo 19. Fecha pa pronunsia desishon

Despues ku a entregd e ultimo dokumento di e kaso of despues di a trata e kaso den seshon, lo fiha un
fecha pa pronunsid e desishon, a ménos ku e partidonan pidi, di komun akuerdo, pa suspendé e kaso. Si
nan pidi esei, lo suspendé e kaso pa kuater siman pa e partidonan por ekspresa nan mes. E plaso nobo
ku lo fiha lo ta definitivo (perentorio). Si un petishon wordu hasi pa hala e fecha mas ainda, lo disidi riba
esei konforme loke artikulo 15 ta stipula.

Artikulo 20. Plaso pa pronunsia desishon

En prinsipio, e fecha ku lo fiha pa pronunsia e desishon mester ta denter di seis siman despues di e
ultimo tradmite di proseso ku e partidonan a hasi. No opstante, Komishon di Hiir por pronunsia su
desishon inmediatamente of den un plaso mas kortiku, si Komishon hafia ku esaki ta rekomendabel.

Artikulo 21. Komunikashon despues ku a fiha fecha pa pronunsia e desishon

Despues ku Komishon di Hiir fiha e fecha pa pronunsia e desishon, un partido por dirigi su mes na
Komishon di Hiir solamente ku konsentimentu di e kontrapartido, menshonando ku e kontrapartido a
duna su konsentimentu pa esei. Komishon di Hiir lo no tuma na kuenta komunikashon ku no ta di
akuerdo ku e instrukshon aki.

Artikulo 22. Pronunsiamentu di desishon, kopia i kopia outéntiko

1. E pronunsiamentu mester tuma lugd publikamente. Komishon di Hiir por simplemente
menshon3 e parti dispositivo (e ‘dicta’) di e desishon brevemente, of simplemente partisipa ku e
desishon a wordu pronunsia ofisialmente. Si un desishon ta serka Serketariado for di un fecha ku
e partidonan a wordu notifika di dje, i tantu e partidonan komo tersero por risibi kopia di e
desishon, tambe ta konsidera ku el a wordu pronunsia publikamente. Si publik’é riba wepsait di
Komishon di Hiir, esei tambe ta konta komo un pronunsiamentu publiko di e desishon.

Serketariado lo soru pa e partidonan por optené un kopia di e desishon riba e fecha ku pronunsia
e desishon.

Serketariado lo soru pa un partido por optené un kopia outéntiko, balido pa ehekushon (‘grosse’)
di e desishon, denter di sinku dia di trabou despues ku e partido ei a entrega un petishon pa esei
por eskrito na Grefi.

Artikulo 23. Suspenshon i adelantamentu di fecha pa pronunsia desishon

Si un desishon no ta kla na e momento fihd pa pronunsi’é, lo suspendé pronunsiamentu di e
desishon pa e sosodé den un seshon ku fecha i ora ku Komishon di Hiir lo fiha.

Si Komishon di Hiir disidi ku lo pronunsid e desishon promé ku e momento fihd, mester notifika e
partidonan di esei mas tantu tempu posibel promé ku pronunsia e desishon.

Artikulo 24. Rektifikashon di desishon

Si tin eror opvio di kalkulashon, eror ortografiko of otro tipo di eror opvio den un desishon di
Komishon di Hiir i e eror ta fasil pa rektifika, Komishon lo koregi esei na tur momento, sea riba
petishon di un partido of riba inisiativa propio. Komishon di Hiir lo no hasi e korekshon promé ku
duna e kontrapartido un oportunidat pa komenta al respekto.

E petishon pa rektifika e desishon mester wordu hasi konforme artikulo 9.

Serketariado lo pidi e kontrapartido reakshona denter di un siman.

Lo pronunsia e korekshon publikamente riba un fecha ku Komishon di Hir lo fiha, i skirbié riba e
akta di e desishon, menshonando e fecha aki i e echo ku a kumpli ku loke e di dos frase di insiso
unu ta stipula.

Riba e fecha ku pronunsia e korekshon, Serketariado lo entrega e partidonan un kopia di e akta
koregi. Si ta nesesario, e kopia aki lo ta den forma ehekutabel. Si a yega di entrega un otro kopia
ehekutabel promé ku esei, entrega di e kopia nobo aki lo pone ku esun anterior no ta ehekutabel
mas. Si un partido tin den su poder un kopia asina, manera loke e frase anterior ta referi na dje, e
mester entregd esaki na Serketariado. Si a start su ehekushon kaba na e momento ei, e
ehekushon por sigui a base di un kopia ehekutabel entrega despues di e korekshon, teniendo
debido kuenta ku e korekshon.

Artikulo 25. Komplementashon di un desishon

Si Komishon di Hiir a keda sin duna un desishon riba parti di e petishon, Komishon lo
komplementa su desishon na tur momento riba petishon di un di e partidonan. Komishon di Hiir
lo no hasi e komplementashon promé ku duna e partidonan un oportunidat pa komenta al
respekto.

Artikulo 24, insiso dos te ku sinku, ta aplikabel di manera similar (analogo).

Artikulo 26. Dunamentu di informashon na tersero

Serketariado lo fasilitd un kopia di un desishon na ken ku ta desed, a ménos ku mester nenga di
hasi esei pa proteha sierto interes di peso (entre otro, di e partidonan). Por anonimisa e kopia di
e desishon pa tene kuenta ku privasidat. Si a publika e desishon riba wepsait di Komishon di Hiir,
un referensia na e desishon riba wépsait mes por ta sufisiente.



2. Untersero no tin derecho di risibi otro informashon riba un kaso sera, ku eksepshon di un kopia
di e desishonnan pronunsia den e kaso. Si un kaso a finalisa sin ku a pronunsid un desishon, un
tersero no tin derecho di risibi informashon riba e kaso ku tabata andando.

3. No ta duna tersero kopia ni akseso na otro dokumento ku ta parti di e fail di un kaso, ku no ta e
desishon so.

4. E seshonnan no ta publiko, a ménos ku Komishon di Hir disidi lo kontrario.

Artikulo 27. Renunsia di e representante outorisa

Si un representante outorisa renunsia, e representante outorisa mester manda un notifikashon di esei
mas pronto posibel pa Serketariado i e kontrapartido, indikando e ultimo adrés di post, adres di e-mail,
number di telefon i demas dato di kontakto di e kliente ku e representante outorisa ta na altura di dje, i
konfirmando ku a pone e kliente na altura na tempu tokante su renunsia i tokante situashon aktual di e
kaso.

Artikulo 28. Intérprete
En prinsipio, ta e partidonan mes mester soru pa un intérprete si tin mester.
Artikulo 29. Vidiokonferensia

1. Si Komishon di Hir permiti esei, un partido of e representante outorisa di un partido por
partisipa na un seshon via vidiokonferensia. Komo eksepshon, por permiti otro persona tambe,
ku no ta e partidonan ni nan representantenan outorisd, presensia e seshon via vidiokonferensia.

2. Un petishon manera insiso 1 ta referi na dje mester wordu hasi mas tarda tres dia di trabou
promé ku e seshon, konforme artikulo 9. Lo tuma un desishon tokante e petishon sin tardansa.

Artikulo 30

1. Komishon di Hiir Korsou a fiha e reglamento aki i e lo ta na vigor for di 1 di febriari 2025.
2. Tareferi na dje komo: Reglamento di proseso pa kaso di Komishon di Hiir 2025.



